
PENDAHULUAN 

Latihan praktis merupakan kursus teras Kolej Universiti Sains Dan Teknologi 

Malaysia ( KUSTEM) yang diwajibkan kepada pelajar sebagai syarat untuk 

mendapatkan ijazah. Maka para pelajarnya juga diwajibkan untuk menjalani 

latihan praktiks tersebut. Bagi kursus Sarjana Muda Pengurusan Polisi Dan 

Sekitaran Sosial, latihan ini mengambil masa selama dua belas minggu di 

mana dalam masa tersebut , para pelajar diberi pendedahan mengenai alam 

pekerjaan di samping mempraktikkan teori yang dipelajari sebelurn ini. 

Kemahiran dari segi pemerhatian dan praktikal adalah penting dalam 

memastikan keberkesanan di dalam latihan praktikal. Sebagai contoh, di 

Jabatan Kastam saya telah mengenali beberapa asas professional dan ini akan 

menjadi asas persediaan kepada alam pekerjaan kelak. Selain daripada itu 

melalui latihan praktikal ini juga, saya dapat menyatukan teori-teori yang telah 

dipelajari dengan mengaplikasikannya. 



Latihan praktikal ini juga membolehkan saya menghayati dan meneliti objektif 

penubuhan sesuatu organisasi. Di sini saya dapat mengetahui kemahiran untuk 

mengenalpasti keberkesanan objektif organisasi dan dapat melihat sejauh 

mana objektif organisasi itu boleh dicapai atau dipraktikkan. 

Dalam pada itu, latihan praktiks ini dapat memberi peluang kepada saya untuk 

melatih diri dalam penyediaan laporan secara efektif. Terutamanya dalam 

kemahiran analisa memberi peluang kepada saya untuk mengenalpasti 

kekuatan, kelemahan, peluang dan ancaman bagi sesebuah organisasi. 

Walaubagaimanapun, melalui latihan praktiks ini juga saya telah didedahkan 

dengan pelbagai dinamik di dalam organisasi melalui kursus pengurusan yang 

telah diambil. Selain itu, saya juga diberi pendedahan untuk menjalankan 

program bersifat experiential. Segala kemahiran akan dapat mewujudkan sikap 

positif dalam menghadapi cabaran dialam pekerjaan yang akan datang. 

CORAKPENTADBIRAN JABATAN 

Pentadbiran organisasi Jabatan Kastam berdasarkan kepada sisitem carta 

organisasi yang mana dibahagikan kepada beberapa bahagian atau cawangan 

Pengurusan, Perkhidmatan Teknik, Pencegahan, Cukai Dalaman dan Kastam. 

Dimana semua bahagian ini diketuai oleh Pengarah Kastam Negeri. Dibawah 

beliau pula terdiri daripada Penolong Kanan Pengarah Kastam dimana setiap 

unit atau bahagian terdiri tidak lebih dari seorang. Dibawah Penolong Kanan 

Pengarah Kastam pula terdiri beberapa Penguasa Kastam yang bertindak 

membantu melaksanakan segala aktiviti. Pegawai Kastam Tinggi pula berada 

dibawah penguasa kastam dan merupakan tahap yang paling tinggi bagi 

pegawai - pegawai kastam sebelum menjawat gelaran jawatan pegawai kastam 

kanan. 

Organisasi di jabatan ini mengamalkan sistem line organization dimana di 

jabatan ini kuasa atau arahan diturunkan daripada pihak atasan kepada pihak 

bawahan. Maknanya sesuatu arahan itu datangnya dari pengarah kastam terus 

kepada pegawai kastam. 

Selain itu, jabatan ini mengamalkan pemusatan kuasa atau centralization. Ini 

kerana setiap tindakan jabatan berdasarkan kepada polisi. Ia adalah langkah 

untuk mengelakkan segala kesilapan yang mungkin boleh berlaku daripada 

pihak bawahan. Contohnya sebarang tindakan yang memerlukan keputusan 

penting perlu kepada perbincangan dan persetujuan daripada pihak atasan 

untuk memuaskan semua pihak tanpa wujudnya pertikaian. Dengan 

menggunakan pemusatan kuasa ini, Jabatan Kastam dapat mengawal 

pemusatan kuasa supaya segala operasi dan aktiviti yang dilaksanakan akan 

lebih terkawal. 

Jabatan ini juga magamalkan pengagihan kuasa pusat iaitu decentralization. 

Dimana setiap Penolong Kanan pengarah Kastam atau penguasa Kastam boleh 

dan mempunyai hak dalam menyelesaikan masalah kecil yang timbul yang 

tidak perlu melibatkan pihak atasan dan tidak memberi kesan kepada jabatan. 

Dengan ini segala masalah kecil yang timbul dapat diatasi dengan segera tanpa 

menjejaskan perancangan dan aktiviti jabatan. 

JKDRMT juga mengamalkan corak kepimpinan biokrasi. Kepimpinan ialah 

proses mempengaruhi individu untuk bekerja dengan lebih bersemangat untuk 

mencapai matlamat sesebuah organisasi atau jabatan. Kepimpinan penting 

dalam jabatan ini kerana ia menentukan halatuju dan kejayaan sesebuah 

jabatan. 

